
HIZKUNTZAK: KOMUNIKAZIOA ETA ADIERAZPENA (EBALUAZIOA)


Haur Hezkuntzako etaparako ebaluazio-irizpideak, oro har, behatu eta neur daitezkeen jokabideei buruzko adierazleetan zehazten dira.


Komunikazioa eta adierazpena nola ebaluatzen da? Komunikazio-egoeretan parte hartuz elkarriz�keten bitartez, txanda-sistemaren bitartez eta harreman sozialeko jolasen bitartez; parekoekiko eta helduekiko harremanetan, ko�munikazio-asmoak kontuan izanik ahozko hizkera erabiliz, eta arretazko eta errespetuzko jarrera erakutsiz; ikasgelan proposatzen diren irakurketa- eta idaz�keta-egoeretan interesa izanez eta parte hartuz, eta testu idatziak erabiltzen, haien helburuak ulertzen eta kode idatziaren zenbait ezaugarri ezagutzen hasiz; eta amaitzeko, arte-, teknologia- eta ikus-entzunezko hizkun�tzetako berezko bitartekoak, materiala eta teknikak erabiliz adierazten jakinez eta komunikatuz, eta bali�abide horien aukerak aztertzeko, horien ekoizpenekin gozatzeko eta ingurukoekin esperientzia estetikoak eta komunikaziozkoak izateko interesa erakutsiz.











